
АРХІТЭКТУРНА-ДЫЗАЙНЕРСКІЯ ПРЫЁМЫ ЧАСОВАЙ ЭКСПАЗІЦЫІ ПАЛАЦА

ВАЎКАВЫСКАГА РАЙОНА
ARCHITECTURAL AND DESIGN TECHNIQUES OF THE TEMPORARY EXHIBITION OF

THE PALACE AND PARK COMPLEX IN V. PODAROSK OF THE VOLKAVYSS DISTRICT

Аннотация: В статье представлены примеры использования различных архитектурно-
дизайнерских приемов при создании временной экспозиции в Музее шляхты в д. Подороск
Волковысского р-на. Задача создания экспозиции без артефактов обусловила необходимость
приоритетной проработки средств композиции, светового дизайна, графики и инсталляции.
Abstract: The article presents examples of the use of various architectural and design techniques
when creating a temporary exhibition in the Museum of the szlachta in the village of Podorosk,
Volkovysk district. The task of creating an exposition without exhibits required the means of com-
position, lighting design, graphics and installation

Дызайн экспазіцыі з’яўляецца складанай творчай дзейнасцю, спроба структураваць
якую заўсёды будзе супярэчлівай. Адзін з падобных падыходаў звязаны з вылучэннем так
званых “архітэктурна-дызайнерскіх прыемаў”, якія трэба разумець як адзінства мастацкай

задачы і сродкаў яе рэалізацыі. Неад’емнай характарыстыкай архітэктурна-дызайнерскага
прыему заўсёды з’яўляюцца кошт і тэхнічны бок рэалізацыі, а таксама тэрмін выканання
прац. Якаснай характарыстыкай паспяховасці выканання тут становіцца здольнасць
здзіўляць гледача, рабіць на яго глыбокае ўражанне.

Мэту часовай экспазіцыі палаца сядзібна-паркавага комплекса ў в. Падароск можна
вызначыць наступным чынам – зацікавіць гледача гісторыяй беларускай шляхты. Пры гэтым
сродкі рэалізацыі вельмі абмежаваныя з прычыны невялікага бюджэту, сціслых тэрмінаў
рэалізацыі, а таксама тэхнічнага стану аб’екта, што ўяўляе, па сутнасці, руіну с забітымі
вокнамі і без ацяплення. Гэта не дазваляла пойсці па шляху выкарыстання традыцыйных
архітэктурна-дызайнерскіх прыемаў экспазіцыі артефактаў. Бо, па сутнасці, адзіным сведкам
часу з’яўляецца будынак палаца. Экспазіцыя складаецца з шэрагу кампазіцый, зробленых з
танных матэрыялаў: тэхнічнай тканіны, фанеры, драўляных брускоў, картону і т.д., якія
сучасныя мастацтвазнаўцы хутчэй адносяць да мастацких інсталяцый [1]. Адной з галоўных
творчых задач стала імкненне пазбегнуць паўтарэння архітэктурна-дызайнерскіх прыемаў,
бо зразумела, што, напрыклад, раздрукаваныя у маштабе адзін да аднаго фатаздымкі сялян у
поўны рост размешчаныя ў вузкім калідоры на ўзроўні гледача, могуць зрабіць яркае
уражанне на аўдыторыю толькі падчас першага, нечаканага, прагляду.

У зале нумар адзін таксама размешчана прасторавая канструкцыя, што нагадвае
традыцыйную хату шляхціца. Канструкцыя падвешана на трасах да столі, падсвечана
знутры, што выяўляе нематэрыальны характар аб’екта-архетыпа. З увахода ў залу выява
пячаткі-герба Вялікага княства Літоўскага успрымацца цэльна, далей пры перамяшчэнні па
памяшканні яна нібы рассыпаецца, бо намалявана на пахіленых у розныя бакі паверхнях
сімвалічнай хаты. Такім чынам праз гульню з маштабам, вырашаецца задача пераноса
гледача ў нематэрыяльную прастору экспазіцыі.

Ідэя аб талерантнасці, мірным суіснаванні розных народаў, раскрыта ў масштабным
архітэктурным макеце цэнтральнай часткі мястэчка Ізабелін (Мал. 1). Гэта спроба
рэканструкцыі на пачатак ХХ стагоддзя сапраўднага мястэчка, што знаходзіцца недалека, дзе
напрацягу шэрагу стагоддзяў мірна суіснавалі традыцыйныя для беларускіх мястэчак
нацыянальныя меншасці , да таго ж даволі значная група немцаў, перасяленцаў з тэрыторыі
тагачаснай Прусіі. На канструкцыю падаюць каляровыя проекцыі сімвалаў праваслаўнай,
каталіцкай, пратэстацкай і іўдэйскай веры, пры павароце макета яны перамяшчаюцца, што
ілюструе пераход людзей з адной канфесіі ў другую.

Мал. 1. Зала “Рэлігія”. Я. Марозаў, І. Козак

Каб наведвальніку экспазіцыі было прасцей суаднесці сябе з мінулай рэчаіснасцю,
выкарыстоўваюцца сумасштабныя выявы. Так у галоўнай зале салону рэканструкцыя
інтэр’ера на пачатак ХХ ст. выканана пры дапамозе графікі (Мал.2). Сцены і столь ва ўсім
пакоі зацягнуты белай тканінай, на якой намаляваны як аздабленне сцен, так і мэбля, і нават
постаці у касцюмах розных эпох. Адметна, што ілюстрацыі ўтрымліваюць камічныя
побытавыя моманты – мышкі, пакінутыя тапкі і т.д., што дапамагае затрымаць увагу
экскурсанта.

Мал. 2. Зала “Культура”. Я. Марозаў, А. Піва

У іншых дзесяці (тут пэўная колькасць. Вядома ж колькі іх?) залах экспазіцыі можна
сустрэць як рэканструкцыі прадметаў у выглядзе муляжоў (залы “Бібліятэка”, “Смерць”) так
і зусім абстрактныя вобразы.

Такім чынам, у часовай экспазіцыі палаца сядзібна-паркавага комплекса ў в. Падароск
зробленая спроба стварыць музей без традыцыйных экспанатаў, дзе галоўнымі сродкамі
сталі архітэктурна-дызайнерскія прыёмы, што грунтуюцца на універсальных прынцыпах
кампазіцыі. Практычнае знаемства студэнтаў з такімі прыемамі вядзе да распрацоўкі навыку
самастойнай творчасці ў шырокай сферы дызайну і архітэктуры.

